
[᭑᭔ 14B]

᭑᭔᭟

ᬓᬸᬢᬂ᭟᭜᭟ᬢ᭄ᬯᬭᬲᬸᬯᬸᬤ᭄᭞ᬫᬗᬯᬸᬓᬶᬦ᭄ᬜᬫᬦᬶᬧᬸᬦ᭄᭞ᬳᬚᬓᬶᬦ᭄ᬫᬤᬳᬃ᭞ᬲᬮ᭄ᬯᬶᬂᬕᬯᬾᬓᬯᬸᬓᬶᬦ᭄᭞ᬫᬗ᭄ᬤᬾᬢᬸᬢᬹᬢ᭄᭞ᬳᬤᬶᬬᬢᬺᬱ᭄ᬡᬫᬜᬫ

᭟᭜᭟ᬩᭂᬮᬶᬩᬕᬸᬲ᭄᭞ᬫᬶᬭᬶᬩ᭄ᬳᭂᬜᬓ᭄ᬤᬦᬾᬫᭂᬢᬸ᭞ᬗᬸᬤᬢ᭄ᬯᬭ᭠ᬳᭂᬜᬓ᭄᭞ᬲᬓᬾᬂᬢᬦ᭄ᬓᬢᭀᬦ᭄ᬧᬫᬃᬕ᭄ᬕᬶ᭞ᬳᭂᬜᬾᬦ᭄ᬧᬸᬭᬸᬦ᭄᭞ᬳᬦᬓᬾᬚ

ᬦᬶᬫᬗ᭄ᬭᬸᬲᬓ᭄᭟᭜᭟ᬲᬫᬶᬢᬓᬸᬢ᭄᭞ᬲᬮ᭄ᬯᬶᬭᬶᬂᬩᬜ᭄ᬘᬦᬳᬶᬓᬸ᭞ᬮᬫᬸᬦ᭄ᬩᬋᬂᬳᬚᬓ᭄᭞ᬢ᭄ᬯᬭᬤᬸᬃᬕ᭄ᬕᬡᬦᬶᬗ᭄ᬭᬸᬲᬶᬢ᭄᭞ᬲᬫᬶᬢᬓᬸᬢ᭄᭞ᬧᬢᬸᬄᬲᬓᬾᬂ

ᬧᬧᬗᬦᬦ᭄᭟᭜᭟ᬲᬫᬶᬳᬳᬸᬩ᭄᭞ᬓᭂᬩᭀᬲᬫ᭄ᬧᬶᬧᬥᬮᬸᬮᬸᬢ᭄᭞ᬤᬤᬶᬢᬺᬱ᭄ᬡᬗᭂᬩᬕ᭄᭞ᬲᬓ᭄ᬯᬾᬳᬶᬂᬫᬩᬬᬸᬲᬫᬶ᭞ᬫᬢᬢᬸᬗ᭄ᬕᬸ᭞ᬲᬫᬶ

[᭑᭕ 15A]

ᬢᬺᬱ᭄ᬡᬬᬫᬗ᭄ᬭᬓ᭄ᬱ᭟᭜᭟ᬩᭂᬮᬶᬩᬕᬸᬲ᭄᭞ᬳᬶᬤᭂᬃᬪᬸᬯᬦ᭠ᬦᬾᬳᬶᬓᬸ᭞ᬬᬦ᭄ᬬᬭᬶᬂᬰᬭᬷᬭ᭞ᬤᬶᬚᬳᬮᬸᬗ᭄ᬕᬸᬳᬲᬫᬶ᭞ᬳᬗ᭄ᬕᬾᬦ᭄ᬤᬸᬫᬸᬦ᭄᭞

ᬫᬸᬗ᭄ᬕᬸᬄᬳᬦᬭᬶᬂᬰᬭᬷᬭ᭟᭜᭟ᬳᬤᬶᬩᬕᬸᬲ᭄᭞ᬳᬶᬤᭂᬃᬪᬸᬯᬦᬦᬾᬧᬸᬦᬶᬓᬸ᭞ᬧᬸᬃᬯ᭄ᬯᬧᬧᬸᬲᬸᬳᬦ᭄᭞ᬧᬜ᭄ᬘᬓ᭄ᬱᬭᬲᬸᬩᬮᬶᬦᬶᬦ᭄᭞ᬤᬓ᭄ᬱᬶᬦᬾ

ᬓᬸ᭞ᬭᬶᬂᬳᬢᬶᬳᬶᬤᬫᬕᭂᬦᬄ᭟᭜᭟ᬬᬦ᭄ᬧᬰ᭄ᬘᬶᬫ᭞ᬉᬗ᭄ᬲᬶᬮᬦᬶᬤᬫᬮᬸᬗ᭄ᬕᬸᬄ᭞ᬬᬦ᭄ᬬᬭᬶᬂᬉᬢ᭄ᬢᬭ᭞ᬭᬶᬂᬳᬫ᭄ᬧ᭄ᬭᬸᬳᬶᬤᬫᬮᬶᬗ᭄ᬕᬶᬄ᭞ᬫᬤ᭄ᬬᬳᬶᬓᬸ᭞ᬯᬶ

ᬢ᭄ᬳᬢᬶᬳᬶᬤᬫᬕᭂᬦᬄ᭟᭜᭟ᬲᬵᬫ᭄ᬧᬸᬦ᭄ᬧᬸᬧᬸᬢ᭄᭞ᬳᬶᬤᭂᬃᬪᬸᬯᬦᬦᬾᬫᬮᬸᬗ᭄ᬕᬸᬄ᭞ᬢᭀᬮᬶᬦ᭄ᬢᬂᬧᬲᬚ᭞ᬳᬬ᭄ᬯᬮᬮᬶᬳᬤᬶᬗ᭄ᬕᬶᬲᬶ᭞ᬫᬗ᭄ᬤᬾᬢᬸ

